
 
 
 
 

 
 
Со цел обезбедување на мирна и фер атмосфера на натпреварите од Календарот на 
ТФСМ, Тениската Федерација на С. Македонија ги воспоставува следните правила на 
однесување како задолжителни: 
 

1. Тишина за време на играње на поени: сите мечеви треба да се играат во тишина, а гледачите 
да бидат тивки за време на одигрување на поените. Гласно извикување, аплауз или било каков 
звук кој може да ја оневозможи концентрацијата на играчите додека трае размената на удари 
е забранет. 

2. Аплауз по завршен поен: По завршувањето на секој поен, гледачите можат да аплаудираат и 
да ги поздрават добрите потези на играчите. Аплаузот не треба да биде пред време, за да не се 
наруши текот на играта. На гледачите им се препорачува да ја поздрават добрата игра на 
тенисерите, а родителите, роднините и тренерите понекогаш да ја поздрават и добрата игра на 
противникот. 

3. Не гласни и неагресивни навивања: Гледачите треба да навиваат, но на учтив начин. Бучни или 
агресивни навивања кои го нарушуваат мирот на другите гледачи или играчите не се 
дозволени. Дофрлување на тенисерите не е дозволено. 

4. Поддршка без агресија: Родителите се охрабрени да даваат позитивна и охрабрувачка 
поддршка на своите деца, но без да бидат агресивни. Високите гласови, критиките или 
агресивните коментари кон тренерот, судиите или другите играчи не се дозволени. 

5. Мобилни уреди: Гледачите потребно е за време на мечевите да ги исклучат своите мобилни 
телефони или да ги постават во тивок режим. 

6. Забранет влез во теренот: Упад на теренот или обид за комуникација со играчите е строго 
забранет и води до моментално отстранување од натпреварот.  

7. Влез / излез – движење на трибини: Гледачите треба да го сочекаат прекинот помеѓу гемовите 
за да ги напуштат или за да дојдат на трибините. Забранет е внес на храна и пијалоци кои прават 
бучава. Се што може да создаде непотребен шум или да го наруши фокусот на играчите треба 
да се избегнува. 

8. За турнирите во зимскиот период: во затворениот простор можат да присуствуваат 
максимално 2 лица по тенисер кој во моментот го игра мечот дополнително може да 
присуствува и тренерот на тенисерот кој мора да биде лиценциран и се наоѓа на списокот на 
ТФСМ. Создавање на метеж не влијае добро врз играта на тенисерите. 

9. Облекување и однесување: Гледачите треба да носат соодветна облека и да се однесуваат со 
почит кон сите присутни. Ова е важно за одржување на професионалната атмосфера на 
настанот. 

10. Почитување на авторитетот на тренерите и судиите: Родителите треба да се воздржат од 
мешање во одлуките на судиите и да не коментираат за нивните одлуки.  

11. Избегнување на мешање во играта: Родителите треба да се воздржат од давање на инструкции 
или коментари кои може да го одвлечат вниманието на играчот во текот на мечот. 

12. Почитување на други родители и гледачи: Од родителите се очекува да покажат почит и да се 
однесуваат учтиво со другите родители, гледачи и учесници. Претераното навивање, негативни 
изјави или конфликтни ситуации не се дозволени. 

13. Превенција од стрес и преголеми очекувања: Родителите треба да бидат внимателни да не 
создаваат премногу стрес за своето дете преку поставување преголеми очекувања или критики 
по завршувањето на натпреварот. 

 

КОДЕКС ЗА ОДНЕСУВАЊЕ 
на гледачи, родители, роднини и тренери за време на 

тениските турнири организирани од Тениската 
Федерација на С. Македонија (ТФСМ) 



14. Советување на тенисерите - coaching: исклучиво е дозволено за тенисери во категории под 14 
години, еднаш во тек на сетот, после одиграни три гема во сетот на промена на страна, како и 
на крај на сетот, а тоа може да биде сторено исклучиво од официјални лиценцирани тренери 
од ТФСМ кои се наоѓаат во списокот на лиценцирани тренери на WEB страната на ТФСМ.  

15. За сите постапки на тренерите и родителите на играчот, последиците ги сноси самиот играч. 
16. Гледачите вклучувајќи ги и родителите, роднините, тренерите и останатите присутни лица 

треба да ги прифатат правилата и одлуките кои ги донесуваат официјалните лица на ТФСМ. 
 
За сите останати правила, Важат тениските правила и прописи на ТФСМ како и меѓународните правила 
на ТЕ, ИТФ, АТП и ВТА. 
 
 


